
Annotatsiуa:	Tadqiqotda	 “Heritage	Foundation”	 tashkilotining	 “Iqtisodiy	 erkinlik	 indeksi”ning	davlat	 aralashuvi	 darajasi	
yo‘nalishida	yuqori	natija	qayd	etishga	urinishning	salbiy	oqibatlari	o‘rganilgan	va	takliflar	ishlab	chiqilgan.

Kalit	 so‘zlar:	 Iqtisodiy	 erkinlik	 indeksi,	 davlat	 aralashuvi	 darajasi,	 soliq	 yuki,	 davlat	 xarajatlari,	 fiskal	 salomatlik,	 soliq	
tushumlarining	YAIMga	nisbati,	konsolidatsiyalashgan	budjet	xarajatlari,	budjet	defitsitining	oxirgi	3	yillik	o‘rtachasi,	davlat	
qarzining	YAIMga	nisbati,	to‘liq	erkinlikni	kafolatlagan”	davlatlar,	barqaror	rivojlanish	kafolati,	KPI	ko‘rsatkichlari.
Abstraсt: The study examines the negative consequences of trying to score high on the level of government intervention 
in	the	Heritage	Foundation’s	Index	of	Economic	Freedom	and	makes	recommendations.

Keу	words:	Index	of	economic	freedom,	level	of	government	intervention,	tax	burden,	government	spending,	fiscal	health,	
ratio	of	tax	revenues	to	GDP,	consolidated	budget	expenditures,	budget	deficit	average	of	the	last	3	years,	ratio	of	public	
debt	to	GDP,	“guaranteeing	full	freedom”	countries,	guarantee	of	sustainable	development,	KPI	indicators.
Аннотация:	В	исследовании	рассматриваются	негативные	последствия	попыток	получить	высокий	балл	по	уровню	
государственного	вмешательства	в	Индексе	экономической	свободы	Heritage	Foundation	и	даются	рекомендации.

Ключевые	слова:	Индекс	экономической	свободы,	уровень	государственного	вмешательства,	налоговое	бремя,	
государственные	расходы,	финансовое	здоровье,	соотношение	налоговых	поступлений	к	ВВП,	расходы	консо-
лидированного	бюджета,	средний	дефицит	бюджета	за	последние	3	года,	соотношение	государственного	долга	к	
ВВП,	“гарантии	полной	свободы”	“страны,	гарантия	устойчивого	развития,	показатели	КПЭ.

K I R I S H
“Heritage	 Foundation”	 tashkiloti	 1995-yildan	 boshlab	 [1] mamlakatlarning 12 ta yo‘nalishdagi iqtisodiy 

erkinlik darajalarini aniqlab keladi. Tasdiqlangan uslubiyatga [2]	ko‘ra	mamlakatlar	100	ballik	tizimda	(0	ball	–	
salbiy,	100	ball	–	ijobiy	ko‘rsatkich)	baholanadi.	

Iqtisodiy	erkinlik	indeksi	mamlakatlarga	oid	maʼlumotlarni	turli	xalqaro	manbalardan	olganligi	sababli	“Davlat	
aralashuvi	darajasi”	(soliq	yuki,	davlat	xarajatlari	va	fiskal	salomatlik	pozitsiyalarida)	yo‘nalishidagi	maʼlumotlar	
4	yilgacha	bo‘lgan	kechikishga	ega,	yaʼni	indeksda	2021-yil	uchun	keltirilgan	natijalar	aslida	2017–2018-yildagi	
xolatni ko‘rsatadi.

M A V Z U G A  O I D  A D A B I Y O T L A R  S H A R H I
Xalqaro	amaliyotda	shuni	ko‘rsatadiki	fiskal	siyosat	orqali	davlat	harajatlari,	soliqqa	tortish	va	davlat	bud-

jeti, hukumatning daromad va xarajatlarini tartibga solish orqali davlat tomonidan amalga oshiriladigan moli-
yaviy chora tadbirlardir.

Davlatlar	iqtisodiyotining	har	bir	bosqichida	“soliq”	tushunchasi	“davlat”	toifasi	bilan	chambarchas	bog‘liqdir.	
Soliqlar	 iqtisodiy	munosabatlarning	asosiy	bo‘g‘ini	hisoblanishi	bor	gap,	shuning	uchun	tadqiqotimizda	fiscal	
siyosatda	soliqning	“iqtisodiy	erkinlik	indeksi”	ga	tasiri,	“Davlat	aralashuvi	darajasi”ning	Soliq	stafkalari,	soliq	
yuki	va	fiskal	salomatlik	ko‘rib	chiqiladi.

T A D Q I Q O T  M E T O D O L O G I YA
Ushbu	 tadqiqotda	O‘zbekistonning	 “Iqtisodiy	erkinlik	 indeksi”	 “Davlat	aralashuvi	 darajasi”	 yo‘nalishidagi	

joriy	xolatida	nimalarga	eʼtibor	berish,	Jahon	bankining	mavjud	hisobotidan	foydalangan	holda	qanday	ko‘rsat-
kichlarga	erishilish	mumkinligi	ushbu	hisobotda	olinishi	mukin	bo‘lgan	takliflarning	iqtisodiy	samaradorligi	ko‘rib	
chiqiladi.

T A H L I L  V A  N A T I J A L A R
O‘zbekistonning	 “Iqtisodiy	 erkinlik	 indeksi”	 “Davlat	 aralashuvi	 darajasi”	 yo‘nalishidagi	 joriy	 xolati.	 Soliq	

stavkalari	bo‘yicha	maʼlumotlar	Jahon	bankining	 “Doing	Business”	hisobotidan	 foydalangan	holda	 tayyorlab	
kelingan,	 “Doing	 Business”	 hisobotini	 eʼlon	 qilish	 2019-yilda	 to‘xtatilgani	 bois,	 O‘zbekiston	 uchun	 iqtisodiy	
erkinlik	indeksi	2018-yildagi	maʼlumotlar	asosida	aniqlangan.

Shu munosabat bilan soliq yuki indikatori bo‘yicha baholash ishlarini amalga oshirganda subindikatorlar 
sifatida:

1)	 jismoniy	shaxslarning	daromad	solig‘i	stavkasi	22%	(2019-yilgacha	amalda	bo‘lgan	progressiv	soliqning	
eng	 yuqori	 stavkasi,	 lekin	 olingan	 2019-yildan	 beri	O‘zbekistonda	 12%lik	 proporsional	 stavka	 amal	
qiladi); 

2)	 foyda	solig‘i	stavkasi	7.5%	(2018-yilda	amalda	bo‘lgan	foyda	solig‘i	stavkasi	olingan	bo‘lsa-da,	2018-yil-
gacha	amalda	bo‘lgan	8%	infrastruktura	solig‘i	kiritilmagan,	hozirda	mazkur	soliq	stavkasi	15%ni	tashkil	
etadi); 

bo‘lib,	maqsadli	 jamg‘armalar	mablag‘lari	kiritilmagan,	hozirda	–	23.7%)	ko‘rsatkichlar	olingan.	Soliq	
stavkalaridagi eng oxirgi o‘zgarishlar esa indeks tomonidan inobatga olinmagan.

Davlat	 xarajatlari	 indikatori	 bo‘yicha	 2022-yilgi	 hisobotda	 davlat	 xarajatlari	 YAIMga	 nisbatan	 27.0%ni	
(2019-yildagi	holat)	tashkil	etgan,	lekin	aslida	2022-yil	uchun	bu	ko‘rsatkich	hozirda	32.4%dan	yuqori	bo‘lishi	
kutilmoqda.

Fiskal	salomatlik	indikatori	bo‘yicha:

1)	 2021-yil	uchun	budjet	defitsitining	oxirgi	3	yillik	o‘rtachasi	 sifatida	olingan	0.6%lik	qiymat	2018-yilga	
taalluqli	bo‘lib,	2022-yil	uchun	bu	ko‘rsatkich	-2.02%	atrofida	bo‘lishi	mumkin;	

2)	 davlat	qarzining	YAIMga	nisbati	bo‘yicha	esa	2020-yilgi	ko‘rsatkichlardan	foydalanilgan–	37.9%	(2022-
yil	uchun	36.0%	[3]).

O‘zbekiston	Respublikasi	Prezidentining	2020-yil	2-iyundagi	PF-6003-son	farmonida	O‘zbekiston	Respub-
likasi uchun ustuvor bo‘lgan xalqaro reyting va indekslar bo‘yicha samaradorlikning eng muhim ko‘rsatkichlari 
(Key	performance	indicator	–	KPI)	belgilangan.

Mazkur	 normativ-huquqiy	 hujjatga	 O‘zbekiston	 Respublikasi	 Prezidentining	 2022-yil	 23-avgustdagi	
PF-197-son	 farmoni	 asosida	 kiritilgan	 o‘zgartirishga	 asosan,	 iqtisodiy	 erkinlik	 indeksining	 soliq	 yuki,	 davlat	
xarajatlari	va	fiskal	salomatlik	pozitsiyalari	bo‘yicha	quyidagi	KPI	ko‘rsatkichlari	belgilangan.

1-jadval: Iqtisodiy erkinlik indeksi (soliq yuki, davlat xarajatlari va fiskal salomatlik pozitsiyalari) bo‘yicha KPI 
ko‘rsatkichlari
№ Ko‘rsatkich nomlari Joriy holat 2022-yil 2023-yil 2030-yil
1. Soliq yuki 90.8 91.3 91.9 95.7
2. Davlat xarajatlari 78.1 79.4 80.6 89.4
3. Fiskal salomatlik 96.6 96.9 97.2 99.5

O‘zbekistonning	KPIga	erishishi	uchun	zarur	bo‘lgan	ko‘rsatkichlar	tahlili:	Soliq	yuki.	“Heritage	Foundation”	
soliq	 yuki	 subindikatori	 bo‘yicha	 2022-yilgi	 hisobotida	O‘zbekiston	Respublikasi	 uchun	2019-yilgi	maʼlumot-
lardan	foydalanishi	natijasida	2022–2023-yillar	uchun	o‘rnatilgan	KPI	ko‘rsatkichlariga	qiyinchiliklarsiz	erishish	
mumkin.

O‘zbekistonda	 jismoniy	 shaxslarning	 daromad	 solig‘i	 va	 foyda	 solig‘i	 bilan	 bog‘liq	muammolar	mavjud	
emas.	 Iqtisodiy	erkinlik	 indeksining	mavjud	uslubiyatiga	ko‘ra,	daromad	solig‘ining	12%	va	 foyda	solig‘ining	
15%	atrofida	o‘rnatilishi	yetarli	darajada	kichik	stavka	hisoblanadi	(daromad	solig‘i	–	95.6	ball,	foyda	solig‘i	–	
93.3	ball).

2-jadval: Soliq yuki subindikatori bo‘yicha KPIga erishish uchun zarur bo‘lgan ko‘rsatkichlar*

№ Ko‘rsatkichlar 2022-y. 
(qiymat)

KPI 
2022-y.

2023-y. 
(qiymat)

KPI 
2023-y.

2030-y. 
(qiymat)

KPI 
2030-y.

1 JSHDS	stavkasi 12 95.68 12 95.68 12 95.68
2 Foyda solig‘i stavkasi 15 93.25 15 93.25 12 95.68
3 Soliq	tushumlarining	YAIM	ga	nisbati 22.4 84.95 21 86.77 12 95.68

Jami 91.3 91.9 95.7
*Hisoblash	metodologiyasi	har	bir	komponent	bo‘yicha	100	–	0.03*(qiymat)^2	(95.68,	93.28	va	84.95)	hisoblanib,	o‘rta	
arifmetigi	(91.3	ball)	olinadi.

Soliq	 tushumlarining	2019-2021	yillardagi	YAIMga	nisbati	o‘rtacha	18.7%ni	 [4]	 (89.5	ball)	 tashkil	etgan.	
Mazkur	ko‘rsatkichlar	bilan	O‘zbekiston	Iqtisodiy	erkinlik	indeksining	soliq	yuki	pozitsiyasi	bo‘yicha	2022–2023-
yillar	uchun	belgilangan	KPI	ko‘rsatkichlaridan	ham	yuqori	92.8	ballik	natijani	qayd	etadi.	

2030-yil	uchun	o‘rnatilgan	KPI	ko‘rsatkichlariga	erishish,	budjet	 tizimida	keskin	o‘zgarishlar	 talab	qiladi,	
yaʼni	soliq	tushumlarining	YAIMga	nisbatini	va	foyda	solig‘i	stavkasini	12%gacha	tushirish	talab	etiladi.	

Davlat xarajatlari bilan manipulyatsiya qilish imkoniyatlari cheklanganligi bois, soliq tushumlarining keskin 
qisqarishi	qisqa	muddatli	davrda	budjet	defitsiti,	uzoq	muddatli	davrda	esa	tashqi	qarzning	oshib	ketishiga	olib	
kelishi mumkin. 

Davlat	xarajatlari.	O‘zbekiston	Respublikasi	KPI	ko‘rsatkichlariga	erishish	uchun	esa	Davlat	xarajatlarining	
YAIMga	nisbati	2022-yil	26.2%	ko‘rsatkichdan	2030-yil	uchun	18.8%gacha	tushirish	talab	etiladi.	



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1340 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

3-jadval: Davlat xarajatlari subindikatori bo‘yicha KPIga erishish uchun zarur bo‘lgan ko‘rsatkichlar*

№ Ko‘rsatkichlar 2022-y. 
(qiymat)

KPI 
2022-y.

2023-y. 
(qiymat)

KPI 
2023-y.

2030-y. 
(qiymat)

KPI 
2030-y.

1 Davlat	xarajatlari	(YAIM	%) 26.2 79.4 25.4 80.6 18.8 89.4
*	Hisoblash	metodologiyasi.	Davlat	xarajatlari	=	100	–	0.03*qiymat^2	(79.4).

O‘zbekiston	Respublikasida	ijtimoiy-iqtisodiy	dasturlarning	talab	qilinadigan	darajasini	taʼminlash	maqsa-
dida	budjetdan	moliyalashtirish	hajmini	oshirib	borayotganligi	sababli	mazkur	indikator	bo‘yicha	o‘rnatilgan	KPI	
ko‘rsatkichlariga erishish, balki uni bugungi kun darajasida saqlab turish ham mutlaqo imkonsiz hisoblanadi.

Birinchidan,	O‘zbekiston	Respublikasida	davlat	xarajatlarining	YAIMga	nisbati	2018-yildan	boshlab	o‘sib	
kelayotgan	 bo‘lsa,	 ikkinchidan,	 “Heritage	 Foundation”	 tashkiloti	 Davlat	 xarajatlari	 subindikatorini	 hisoblash	
uchun	foydalanadigan	maʼlumotlar	bazasida	O‘zbekiston	Respublikasi	konsolidatsiyalashgan	budjet	xarajatlari	
aks	ettirilishi	natijasida	davlat	xarajatlarining	YAIMga	nisbati	yanada	kattaroqni	tashkil	etishi	mumkin.	

Davlat	xarajatlarning	YAIMga	hozirgiday	ko‘rinishda	(jadval	4)	bo‘lganligi	sababli,	kelgusida	mazkur	subin-
dikatorning	qiymati	hozirgi	78.1	ballik	ko‘rsatkichdan	66.7	ballgacha	tushib	ketadi.	

4-jadval: O‘zbekiston Respublikasida davlat xarajatlarining YAIMga nisbati va kutilayotgan subindikator 
qiymatlari
№ Ko‘rsatkichlar 2018-y. 2019-y. 2020-y. 2021-y. 2022-y.

1 Davlat	xarajatlari	(YAIM%) 24.8 27.3 28.2 29.6 32.4
Subindikator qiymati (ball) 81.5 77.6 76.1 73.7 68.5

2
Konsolidatsiyalashgan budjet xarajatlari - 30.2 31.2 33.5 33.3
Subindikator qiymati (ball) - 72.6 70.8 66.3 66.7

Davlat	xarajatlari	yo‘nalish	bo‘yicha	KPI	ko‘rsatkichiga	erishishga	majburlash	kelajakda	mamlakat	iqtisodi-
yotining rivojiga emas, balki iqtisodiyotning retsessiyaga tushib qolishiga olib kelishi mumkin. Bundan tashqari, 
davlat	 xarajatlarining	keskin	qisqartirilishi	 aholining	 ijtimoiy	himoyalanganlik	darajasiga	salbiy	 taʼsir	 o‘tkazib,	
aholiga ko‘rsatilayotgan xizmatlar sifatini pasaytirib yuboradi. Bu yesa uzoq muddatli davrda ijtimoiy inqirozlarni 
keltirib chiqarishi mumkin.

Fiskal	salomatlik.	Fiskal	salomatlik	subindikatori	bo‘yicha	2022	va	2030-yillar	uchun	o‘rnatilgan	KPI	ko‘rsat-
kichlariga	nazariy	jihatdan	erishish	mumkin	bo‘lsada	2023-yilgi	KPIni	taʼminlab	beruvchi	nazariya	ham	mavjud	
emas. 

5-jadval: Fiskal salomatlik subindikatori bo‘yicha KPIga erishish uchun zarur bo‘lgan ko‘rsatkichlar*

№ Ko‘rsatkichlar 2022-y. 
(qiymat)

KPI 
2022-y.

2023-y. 
(qiymat)

KPI 
2023-y.

2030-y. 
(qiymat)

KPI 
2030-y.

1 Budjet	defitsitining	oxirgi	3	yillik	o‘rtachasi	 -0.98% 98.1 xxx 91.3 0 100
2 Davlat	qarzining	YAIMga	nisbati	 28 92.2 xxx 100 15.7 95.7

Jami 96.9 97.2 99.5
*	 Hisoblash	 metodologiyasi:	 budjet	 defitsiti	 X1=100-2*qiymat^2	 (98.1),	 tashqi	 qarz	 X2=100-0.01*qiymat^2	 (92.2),	
umumiy	qiymat	=X1*80%+X2*20%	(96.9).	

Mazkur	yo‘nalishda	2022-yilgi	KPI	ko‘rsatkichlariga	erishish	uchun	O‘zbekiston	Respublikasi	yil	yakuniga	
qadar	 YAIMining	 10%ga	 teng	 bo‘lgan	 Davlat	 qarzini	 so‘ndirishi	 kerak	 bo‘ladi.	 Qarz	 majburiyatlarini	 belgi-
lan	gan	muddat	avval	zaxiralar	hisobidan	qoplash	iqtisodiy	samarasiz	bo‘lib,	davlat	moliya	tizimiga	salbiy	taʼsir	
ko‘rsatishi mumkin. 

Keyingi	yilda	subindikatorning	birinchi	komponenti	(budjet	defitsitining	oxirgi	3	yillik	o‘rtachasi)	–	2.1%ni	
tashkil	etishi	natijasida,	hozirda	YAIMining	36%ga	teng	bo‘lgan	Davlat	qarzini	to‘liq	qaytarib	berib	ham	2023-
yilgi	KPI	ko‘rsatkichlariga	erishib	bo‘lmaydi.	

2030-yilgi	KPI	ko‘rsatkichlariga	esa	budjet	intizomini	yaxshilash	hamda,	davlat	qarzi	hajmini	YAIM	nisbatan	
15.7%ga	teng	darajada	saqlab	turgan	holda	erishish	mumkin.	

Bundan	 tashqari	 2021-yil	 30-dekabrdagi	 “2022-yil	 uchun	 O‘zbekiston	 Respublikasining	 Davlat	 budjeti	
to‘g‘risida”gi	 O‘RQ-742-son	 O‘zbekiston	 Respublikasi	 qonunining	 10	 va	 11-moddalarida	 Davlat	 qarzining	
xavfsiz	darajasi	sifatida	YAIMning	60%dan,	konsolidatsiyalashgan	budjeti	taqchilligining	YAIMning	3%	atrofida	
bo‘lishi	belgilangan.	Davlat	qarzi	va	budjet	taqchilligi	ko‘rsatkichlarining	O‘RQ-742	sonli	qonunda	bo‘lishi,	2030-
yil	uchun	ko‘rsatilgan	99.5	ballik	KPI	ko‘rsatkichi	o‘rniga	78.4	ballik	darajagacha	tushirib	yuboradi.	

SOxirgi	yillardagi	COVID-19	pandemiyasi	bilan	bog‘liq	yuzaga	kelgan	murakkab	vaziyat,	jahondagi	geosi-

yosiy ziddiyatlar va qator davlatlar o‘rtasida sanksiyalarni qo‘llash siyosati natijasida yuzaga kelayotgan inqiroz-
larning	ketma-ket	 tarzda	davom	etishi	nafaqat	 jahon	 iqtisodiyotiga,	balki	O‘zbekiston	 iqtisodiyotiga	ham	turli	
darajada	salbiy	taʼsir	ko‘rsatdi.	Iqtisodiyotni	qo‘llab-quvvatlash	maqsadida	davlat	xarajatlarining	ko‘paytirilishi	
budjet	defitsitini	yuzaga	keltirib,	davlat	qarzi	ortib	ketishiga	olib	keldi.	

Budjet	defitsiti	va	tashqi	qarzning	bunday	tarzda	o‘zgarishi	natijasida	moliya	tizimida	o‘rnatilgan	KPI	ko‘rsat-
kichlariga	mutlaqo	teskari	bo‘lgan	vaziyat	yuzaga	kelgan,	yaʼni	mazkur	yo‘nalishda	ko‘rsatkichlar	2025-yilga	
borib	yaxshilanish	o‘rniga,	aniq	yomonlashib	85.7	ballni	tashkil	etadi.	“Heritage	Foundation”	tashkiloti	O‘zbe-
kiston	uchun	maʼlumotlarni	yig‘ish	metodologiyasini	o‘zgartirib,	konsolidatsiyalashgan	budjet	maʼlumotlaridan	
foydalanish	natijasida	ko‘rsatkichlar	yaʼnada	yomonlashib	66.9	ballgacha	tushib	ketishi	mumkin.

6-jadval: O‘zbekiston Respublikasida budjet defitsiti hamda tashqi qarz hajmi va amalda kutilayotgan 
subindikator qiymatlari

№ Subindikator komponentlari 2018-y. 2019-y. 2020-y. 2021-y. 2022-y.

1.1 Budjet	defitsiti* 0.68% -1.40% -2.23% -2.42% -3.14%
Budjet	defitsitining	oxirgi	3	yillik	o‘rtacha	qiymati -0.57% -0.98% -2.02% -2.59%

Komponent qiymati* 99.4 98.1 91.8 86.6

1.2

Konsolidatsiyalashgan	budjet	defitsiti -2.5% -4.3% -5.5% -3.0%
Konsolidatsiyalashgan	budjet	defitsitining	oxirgi	3	
yillik o‘rtacha qiymati -2.7% -4.1% -4.3%

Komponent qiymati** 66.4 63.7

2
Davlat qarzi [5] 28.3% 29.7% 39.0% 38.0% 36%
Komponent qiymati 91.2 84.8 85.6 87.0

Komponentlarning “Iqtisodiy erkinlik indeksi” hisobotida aks etirilishi yillar kesimida
Hisobot yillari 2021-y. 2022-y. 2023-y. 2024-y. 2025-y.

Subindikator qiymati* 98.3 96.6 95.6 89.7 86.7
Subindikator qiymati** 85.4 69.6 67.8

*“Heritage	 Foundation”	 tashkiloti	 foydalanadigan	 maʼlumotlar	 bazasida	 (https://data.imf.org/regular.aspx-
?key=61037799)	O‘zbekiston	Respublikasining	budjet	defitsiti	sifatida	“Davlat	budjeti”	va	“Davlat	maqsadli	 jamg‘ar-
malari”ning yil yakunlari bo‘yicha saldosi olinadi. Tiklanish va taraqqiyot jamg‘armasining daromadlari va xarajatlari 
to‘g‘risidagi	maʼlumotlar	ochiq	taqdim	etilmaganligi	sababli	aks	ettirilmay	kelingan.
**Tiklanish	va	taraqqiyot	jamg‘armasining	maʼlumotlari	ochiq	ravishda	taqdim	etilishi,	“Heritage	Foundation”	tashkilo-
tining	O‘zbekiston	Respublikasi	uchun	maʼlumotlarni	yig‘ish	jarayoniga	taʼsir	o‘tkazishi	mumkin.	Natijada	konsolidatsi-
yalashgan	budjet	maʼlumotlaridan	foydalanish	subindikator	qiymatini	yanada	pastlatib	yuboradi.

X U L O S A  V A  T A K L I F L A R
“Heritage	Foundation”	tashkilotiga	tegishli	bo‘lgan	Iqtisodiy	erkinlik	indeksining	soliq	yuki,	davlat	xarajatlari	

va	fiskal	salomatlik	pozitsiyalari	bo‘yicha	O‘zbekiston	Respublikasining	02.06.2020-yil	PF-6003-sonli	farmonida	
o‘rnatilgan	KPI	ko‘rsatkichlariga	erishish	imkoniyatlarini	tahlil	qilish	davomida	quyidagi	xulosalarga	kelindi.

Soliq yuki yo‘nalishi bo‘yicha:

■	 “Heritage	 Foundation”	 soliq	 yuki	 subindikatori	 O‘zbekiston	 Respublikasi	 uchun	 2019–2020-yilgi	
maʼlumotlardan	foydalanishi	natijasida	2022–2023-yillar	uchun	o‘rnatilgan	KPI	ko‘rsatkichlariga	qiyin-
chiliklarsiz erishish mumkin;

■	 2030-yil	uchun	o‘rnatilgan	KPI	ko‘rsatkichlari	budjet	tizimida	keskin	o‘zgarishlar	talab	qiladi,	yaʼni	soliq	
tushumlarining	YAIMga	nisbatini	va	foyda	solig‘i	stavkasini	12%gacha	tushirish	talab	etiladi.

Davlat xarajatlari yo‘nalishi bo‘yicha:

●	 davlat	xarajatlarining	YAIMga	nisbati	2018-yildan	boshlab	o‘sib	kelayotgan	sababli,	kelgusida	mazkur	
subindikatorning	qiymati	hozirgi	78.1	ballik	ko‘rsatkichdan	66.7	ballgacha	tushib	ketadi	va	bu	yo‘nalish-
dagi	KPI	ko‘rsatkichlariga	erishishni	imkonsiz	holga	olib	keladi;

●	 O‘zbekiston	Respublikasi	KPI	 ko‘rsatkichlariga	 erishish	 uchun	Davlat	 xarajatlarining	YAIMga	nisbati	
2022-yil	26.2%gacha,	2030-yil	uchun	18.8%gacha	tushirish	talab	etiladi.

●	 KPI	ko‘rsatkichiga	erishish	maqsadida	Davlat	xarajatlarining	keskin	qisqartirilishi	kelajakda	mamlakat	
rivojiga emas, balki iqtisodiyotning retsessiyaga tushib qolishiga olib keladi.

Fiskal salomatlik yo‘nalishi bo‘yicha:
●	 mazkur	 yo‘nalishda	 2022-yilgi	 KPI	 ko‘rsatkichlariga	 erishish	 uchun	 O‘zbekiston	 Respublikasi	 yil	

yakuniga	qadar	YAIMining	10%ga	teng	bo‘lgan	Davlat	qarzini	so‘ndirishi	kerak	bo‘ladi;
●	 subindikatorning	birinchi	komponenti	(budjet	defitsitining	oxirgi	3	yillik	o‘rtachasi)	–	2.1%ni	tashkil	etishi	

natijasida,	hozirda	YAIMining	38%ga	teng	bo‘lgan	Davlat	qarzini	to‘liq	qaytarib	berib	ham	2023-yilgi	KPI	
ko‘rsatkichlariga erishib bo‘lmaydi;

●	 davlat	qarzining	xavfsiz	darajasi	sifatida	YAIMning	60%,	konsolidatsiyalashgan	budjeti	 taqchilligining	
YAIMning	3%	atrofida	bo‘lishi	2030-yil	uchun	ko‘rsatilgan	99.5	ballik	KPI	ko‘rsatkichi	o‘rniga	78.4	ballik	
darajagacha tushirib yuboradi;

●	 2025-yilga	 borib	 “Heritage	 Foundation”	 tashkiloti	 O‘zbekiston	 uchun	 konsolidatsiyalashgan	 budjet	
maʼlumotlaridan	 foydalanishi	 natijasida	 ko‘rsatkichlar	 yaʼnada	 yomonlashib	 66.9	 ballgacha	 tushib	
ketishi mumkin.

Bundan	tashqari	Iqtisodiy	erkinlik	indeksining	soliq	yuki	va	davlat	xarajatlari	pozitsiyalarida	“to‘liq	erkinlikni	
kafolatlagan” davlatlar tahlili, mazkur yo‘nalishlardagi mutlaq erkinlik mamlakatning rivojlangan darajasini yoki 
iqtisodiyotining	barqarorligini	anglatmasligini	ko‘rsatdi:

●	 soliq	yuki	bo‘yicha	100	ballik	ko‘rsatkichni	qayd	etayotgan	mamlakatlar	asosan	yoqilg‘i-energetika	mah-
sulotlarini	 eksport	 qiluvchi	 (BAA,	Baxreyn,	Saudiya	Arabistoni,	Qatar,	Quveyt,	Oman)	 yoki	 nisbatan	
kichik bo‘lgan orol (Timor-Leste, Maldiv, Bagama) davlatlardir;

● davlat xarajatlari bo‘yicha yuqori ko‘rsatkich qayd etayotgan mamlakatlar asosan Afrika (Gaiti, Kongo 
Demokratik	 Respublikasi,	 Nigeriya,	 Efiopiya,	 Madagaskar,	 Sudan,	 Gvineya,	 Chad)	 mamlakatlari	
sanaladi;

● davlat xarajatlari pozitsiyasida yuqori natijalar qayd etgan mamlakatlarda inson rivojlanish indeksining 
o‘rtacha	 ko‘rsatkichi	 –	 0.608	 (MEDIUM	HUMAN	DEVELOPMENT),	 eng	 quyi	 o‘rindagi	 davlatlarning	
inson	rivojlanish	indeksidagi	o‘rtacha	qiymati	–	0.819ni	(VERY	HIGH	HUMAN	DEVELOPMENT)	tashkil	
etadi;

●	 davlat	xarajatlari	yo‘nalishdagi	“ijobiy”	natijani	salbiy	ko‘rsatkich	sifatida	qabul	qilish	mumkin;
●	 budjet	defitsiti	va	davlat	qarzi	ustidan	o‘rnatilgan	nazorat	fiskal	salomatlik	pozitsiyasidagi	ijobiy	natija	

garovi hisoblanadi.
O‘zbekiston	Respublikasidagi	mavjud	vaziyat	hamda	Iqtisodiy	erkinlik	indeksining	baholash	metodologi-

yasining	o‘ziga	xosligidan	kelib	chiqib	quyidagilar	tavsiya	qilinadi:
1. Davlat xarajatlari hajmi, soliq stavkalari yoki iqtisodiyotga nisbatan soliq yukini kamaytirish bo‘yicha 

takliflar	qandaydir	reytingni	yaxshilash	maqsadida	emas,	eng	avvalo	mamlakat	manfaatlarini	ko‘zlagan	
holda aniq hisob-kitoblar asosida qabul qilinishi kerak.

2.	 Budjet	intizomini	oshirgan	holda	budjet	defitsitini	1%dan	ortib	ketmasligini	taʼminlash,	“Korrupsiyani	idrok	
qilish”	indeksida	O‘zbekiston	2021-yil	uchun	28	ball	to‘plagan	holda	180	mamlakat	ichida	140-o‘rinda	
ekanligini	inobatga	olgan	holda,	jalb	qilingan	qarz	mablag‘larining	maqsadli	va	samarali	sarflanishi	 [6] 
ustidan nazorat o‘rnatish.

